
XOGOS TRADICIONAIS GALEGOS
Aplicacién para mobiles e ferramenta web

(http://xogospopulares.consellodacultura.gal/)

Comunicado de prensa

O Nadal, tempo de xogar

112 XOGOS TRADICIONAIS GALEGOS ESTAN A DISPOSICION
DE TODAS AS FAMILIAS

Tratase dun proxecto desenvolvido polo Consello da Cultura Galega e polo Observatorio do
Patrimonio Lidico Galego que se inaugurou o 11 de novembro de 2021 e que acaba de
rematar a sia segunda fase

A ferramenta, de acceso libre, esta pensada para familias, educadores/as, cidadania en xeral...
e incluso para que os nenos e nenas poidan consultala libremente

O obxectivo: conseguir practicar un xogo s6 con un (1) minuto de consulta

Santiago, 29 de decembro.

O Consello da Cultura Galega ¢ o Observatorio do Patrimonio Lidico Galego acaban de dar
por rematada a segunda fase dun ambicioso proxecto que persegue pofier o rico catdlogo de xogos
tradicionais de Galicia a disposicion de calquera persoa que queira cofiecelos pero, sobre todo,
practicalos.

Tratase dunha ferramenta web, accesible desde calquera teléfono e que conta tamén cunha version
en formato de aplicacion, que ten un obxectivo claro: conseguir que, con s6 un (1) minuto de
consulta, sexa posible practicar un xogo dado. Para iso, a ferramenta estd concibida de tal xeito
que se pode acoutar a busca por idades, por tipo de xogo... € dicir, seguindo uns criterios que, dito
dun xeito coloquial, permiten ir a tiro fixo.

O proxecto fora presentado na sia primeira fase o dia 11 de novembro de 2021 (Polo San Martifio,
pedns ao camifio). Contaba daquela cos primeiros 50 xogos postos en Rede. Agora, pensando tamén
nas datas nas que andamos, moi apropiadas para o xogo en familia, acaban de ser subidos outros 62
x0gos, de tal maneira, que son xa 112 os que poden ser consultados. Dentro dun tempo, espérase
completar unha terceira fase que faga que o proxecto chegue cando menos aos 150 xogos dos que
partira o deseo inicial.

A ferramenta estd concibida, como dicimos, dun xeito moi sinxelo, como esixe a finalidade para a
que foi concibida. Unha explicacion minima do xogo, unha preciosa imaxe da autoria de Nuria
Diaz e, se isto € posible, un video explicativo. O dito, un (1) minuto de consulta e o xogo debe estar
sendo posto en accion. Non se trata de algo utdpico pensar nesta inmediatez, pois o rico patrimonio
ludico galego segue plenamente vixente cando menos na memoria colectiva, e do que se trata €,
fundamentalmente, de estimulala. Por outra parte, debe ser tido en conta que Galicia postie cun
catdlogo de miles de xogos, sendo un dos madis ricos da peninsula ibérica.

Con rogo de divulgacion, precisamente para que poida cumprir a funcion para a que foi concibida,
reproducimos unha sinxela descricion das caracteristicas da ferramenta web e da aplicacioén que €,
por outra parte, pioneira no mundo.

Aplicacion para mobiles e ferramenta web

(http://xogospopulares.consellodacultura.gal/)

1. QUE E?
E unha ferramenta pensada para calquera persoa: familias, educadores/as, xente do comiin...
Consiste en:

e Unsitio web.

e Unha app para teléfonos mobiles, tanto para Android como para Apple.

2. QUE PERSEGUE?

*  Presenta propostas de xogos tradicionais galegos de xeito inmediato con normas sinxelas e
doadas de interpretar.

*  Adapta o xogo as necesidades contextuais do momento de consulta.
e  Proporciona recursos audiovisuais para a practica e aprendizaxe.

e Suxire novos medios de aprendizaxe a través dos procesos cognitivos.

3. QUE CARACTERISTICAS TEN?

*  Os xogos estan clasificados por "idades" (as diferentes idades da vida), por “obxectivos”
(grandes categorias de xogos) e por “tipos de xogos” mdis miidos.

*  As buscas poden ser xenéricas ou selectivas.
e Sirvan estes dous exemplos para entender a filosofia da ferramenta:

o A billarda ou estornela aparece descrita propofiendo darlle a un pau aguzado (a
billarda) cun pau de medio metro (o paldn). E dicir, a esencia do x0go. A descricion
suxire conseguir a habelencia necesaria para despois practicar 0 X0go con regras.
Unha pequena seleccion das regras xa sO aparece en ligazons externas.

o Coa zoadeira ou fungona explicase brevemente como facela, pero ofrécense dous
videos que falan por si s0s.

4.EN QUE MOMENTO ESTA O PROXECTO?
* A ferramenta ofrece actualmente 112 xogos listos para seren practicados.

e Pero existe unha proposta inicial para que dispoiia, cando menos, de 150 tipos de xogos en
breve, que poderan ser ampliados.

*  Con todo, serd sempre unha ferramenta aberta. Podera incorporar novos xogos pero tamén
mellorar a presentacion dos xa existentes, por exemplo con videos explicativos.

5. QUE ENTIDADES SON AS RESPONSABLES DO PROXECTO?

* O Observatorio do Patrimonio Ludico Galego (www.xogostradicionais.gal) é o responsable
da concepcion inicial do proxecto e dos contidos.

e O Consello da Cultura Galega (http://consellodacultura.gal/) é a institucién que asumiu o
proxecto dentro das sdas iniciativas de investigacion e divulgacion dos trazos de identidade
dos galegos e das galegas como pobo. E, tamén, a responsable de toda a infraestrutura
técnica necesaria para desenvolvelo.

Contacto:

OBSERVATORIO DO PATRIMONIO LUDICO GALEGO
www.xogostradicionais.gal
observatoriopl@xogostradicionais.gal

695 832 454 (Nito Ferrer)

